MIN VELO de Gérard HOCHIN

Y’a des gins qui pour aller fair’ leu’ courses

Au tchun de l’rue prenn’ leu’ z’autos

Pour mi ces gins i’n’sont pos dins la course

Alors mi j’monte su’ min vélo

Pour aller tcher leu’ toubak ou leu’ vin

Au volant I vont s’installer

Tchand qu’I z’arriv’tent tout près du magazin

I sav’tent nin s’garer

Bin mi tchand je m’déplache j’me sers de min vélo

Et j’treuff’ toudis de l’plache l’long d’eun’ façate ou bien cont’ in poteau

Mi j’n’ai nin b’son d’essence J’dos jomais mett’ eud’ l’eau

Pour êt’ heureux in France fait’ comm’ mi du vélo

Et ch’est comm’ pour aller faire des voyaches

De Lille à Nice ou à Menton

Ils n’ont pos l’temps d’arwettier l’paysache

I’ vottent foque que du béton

Aux autoroutes pour mi y’a nin d’payache

Comme cha j’n’ai nin d’frais superflus

Mais vous m’direz et ch’est in peu dammache

Je n’peux nin rouler d’ssus

Bin mi tchand je m’déplache j’me sers de min vélo

Et j’me sins tout bénache in féjant gaffe eud’ nin tcher dins l’ru’cheau

V’la tchand qu’ I pleut à verse bin sûr j’sus tout fraitchi

Tchand j’ai un pneu qui perche je n’rigol’ pos toudis

Vous aller m’dire qu’in n’peut pos in ménache

Sur in vélo à deux rouler

Mi j’treuff’ plutôt que ch’est in avantache

Comme cha j’n’intinds nin bertonner

Si d’timps à timps I faut bin que j’m’arrête

Pour pichi ou pour boir’ in cop

J’sus bin trintchille y’a personne qui rouspète

J’sus heureux comme in ro

Mi pour faire des voyaches j’me sers de min vélo

Et j’me sins tout bénache à pédaler par les tchamps par les vaux

Ch’est sans puir l’essence que j’vas vire des catiaux

Pour êt’ heureux in France faites comme du vélo

Pour l’air de la chanson, allez voir en concert le groupe Alorti de ch’nord, à Roubaix :  http://www.alorti.com/ 

